
Sud Bosne i Hercegovine

Суд Босне и Хецеговине
2

Broj: S1 3 Iž 049711 24 Iž                                                                 
Sarajevo, 29.10.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi Transparency International BiH, izjavljenoj protiv zaključka Centralne izborne komisije Bosne i Hercegovine, broj: 05-1-07-5-2227-6/24 od 24.10.2024. godine, zbog kršenja Odredba člana 7.2a stav (2) tačka h) Izbornog Zakona BiH, u nejavnoj sjednici, održanoj dana 29.10.2024. godine, donio je

R J E Š E N J E

Žalba se  odbija.
 O b r a z l o ž e n j e


Zaključkom Centralne izborne komisije Bosne i Hercegovine broj i datum navedeni u uvodu, obustavljen je postupak pokrenut po službenoj dužnosti protiv političke stranke Bosanskohercegovačka inicijativa-Kasumović Fuad i Kasumović Fuada i  kandidata navedene političke stranke, radi kršenja odredbe člana 7.2a stav (2) tačka h) Izbornog zakona Bosne i Hercegovine.

Protiv ove odluke žalitelj je blagovremeno izjavio žalbu u kojoj navodi  da je Centralna izborna komisija BiH nepravilno postupila kada je odlučila da obustavi postupak, te pobija u cjelosti Zaključak. Nadalje, navodi da je potpuno nepotrebno tražila izjašnjenje političke stranke Bosanskohercegovačka inicijativa, na čije navode se poziva u svom zaključku i čije dokaze uvažava, iako politička stranka nema apsolutno nikakve veze sa prijavljenim javnim zvaničnikom, nosiocem izvršne funkcije, niti ima apsolutno ikakve veze sa predmetnim postupkom. Nadalje, navodi da se Centralna izborna komisija BiH dovela u situaciju da politička stranka dostavlja i tumači budžet opštine, da podučava Komisiju kako se donosi i realizuje budžet općine, da se stranka izjašnjava šta to radi gradonačelnik, te da uopćena budžetska stavka „Tekući transferi pojedincima" i jednokratna novčana pomoć određenoj kategoriji građana u smislu Izbornog zakona nije isto. U tom kontekstu, ističe da je ova budžetska stavka širi termin koji opisuje alokaciju sredstava za određeni cilj u budžetu, te da je pomoć rudarima konkretna mjera koja je dio te budžetske stavke, koja se ne može smatrati redovnim davanje, jer nije uvršteno kao redovno davanje, već se radi o specifičnoj mjeri unutar šire budžetske kategorije. Ističe se da je izdvojen dio novca sa stavke koja je predviđena za sve i svašta, jer je uopštena za bilo koje pojedince i nije stalna stavka isključivo za rudare, a nebitno je tumačenje Centralne izborne komisije BiH da je nešto planirano budžetom, jer svako plaćanje ide iz budžeta.
U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  
Žalba nije osnovana.

Iz stanja spisa proizlazi da je Centralna izborna komisija Bosne i Hercegovine na 92. sjednici, održanoj 24.10.2024. godine, postupajući po službenoj dužnosti u predmetu kršenja odredbe člana 7.2a Izbornog zakona BiH od strane političke stranke Bosanskohercegovačka inicijativa-Kasumović Fuad, donijela Zaključak broj: 05-1-07-5​2227-6/24 od 24.10.2024. godine, kojim je obustavila postupak pokrenut po službenoj dužnosti protiv političke navedene stranke radi kršenja odredbe člana 7.2a Izbornog zakona Bosne i Hercegovine.
Centralna izborna komisija BiH je dana 18.09.2024. godine zaprimila informaciju sa dokazima podnesenu od strane TRANSPARENCY INTERNATIONAL Bosna i Hercegovina, Udruženje za borbu protiv korupcije Transparency International u BiH koja se odnosi na kršenje odredbe člana 7.2a Izbornog zakona BiH U informaciji se navodi da je prateći ponašanje svih subjekata od trenutka raspisivanja izbora došao do informacije da je gradonačelnik Zenice, Fuad Kasumović, potpisao Zaključak kojim se odobravaju sredstva u iznosu od 59.700.00 KM na ime novčane pomoći grada Zenica za 597 rudara, u iznosima od po 100.00 KM. Navodi se da je riječ o subvencijama koje nisu redovna davanja, a kojima se vrši direktna ili indirektna kupovina podrške birača, koja je zabranjena članom 7.2a stav (2) tačka h) Izbornog zakona BiH.
Postupajući po navedenoj inicijativi, Centralna izborna komisija BiH je nakon prijema, u skladu sa zakonskom procedurom, aktom broj: 05-1-07-5-2227-2/24 od 26.09.2024. godine inicijativu dostavila političkoj stranci Bosanskohercegovačka inicijativa-Kasumović Fuad na izjašnjenje u roku od 24h od prijema obavijesti, a posebno da se izjasni Kasumović Fuad, aktuelni gradonačelnik Grada Zenica i kandidat na Lokalnim izborima 2024. godine.
Isto tako, Centralna izborna komisija BiH je aktom broj: 05-1-07-5-2227-3/24 od 26.09.2024. godine zatražila izjašnjenje i od Grada Zenice, kao i dokaze koji potvrđuju da su planom budžeta Grada za 2024. godinu planirana predmetna budžetska sredstva i dokaze o izvršenju istih u periodu od 01.01.2024. godine do dana prijema ovog zahtjeva za izjašnjenje.
U ostavljenom roku politička stranka Bosanskohercegovačka inicijativa-Kasumović Fuad, u potpisu predsjednika stranke Fuada Kasumovića, je dostavila izjašnjenje u kojem navodi da je tačan navod Transparency International BiH da je gradonačelnik Grada Zenica Fuad Kasumović potpisao zaključak kojim se odobravaju sredstva u iznosu od 59.700,00 KM na ime novčane pomoći Grada Zenice za 579 rudara, ali da se ne radi o zloupotrebi javnih sredstava i resursa, jer se radi o planiranima sredstima koja su izdvojena s navedene budžetske stavke. Da je to  tačno govori i činjenica da je i u 2023. godini Gradonačelnik Grada Zenica zaključkom od 12.04.2024. godine odobrio sredstva na ime novčane pomoći Grada Zenica za 913 rudara koja su također bila odobrena iz Budžeta grada Zenica za 2023. godinu. Na kraju, naglašavaju, da iz naprijed izloženog, proizlazi da se radi o planiranim budžetskim sredstvima koje je Grad Zenica obezbjedivao u svrhu pomoći rudarima RMU Zenica, te da su se ista isplatila u toku 2023. godine i 2024. godine, da se ne radi o sredstvima koja se prvi put obezbjeduju. a posebno ne pred izbore, te da ostaje nejasno na koji način je isplata stavke planirane Budžetom na bilo koji način omogućila podršku kupovine birača tokom izborne kampanje. Ističe se da je obavljanje službenih dužnosti gradonačelnika, kao nosioca izvrpne vlasti jedinice lokalne samouprave upravo i odgovornost za realizaciju Budžeta, o je Čemu Gradonačelnik dužan podnositi redovne izvještaje.
Gradska uprava Grada Zenica, ni nakon upućivanja urgencije, nije dostavila odgovor na traženo, zbog čega je pristupljeno zvaničnoj web stranici Gradske uprave Zenica, u cilju provjere i uvida u doneseni Budžet Grada Zenica za 2024. godinu.
Zloupotreba javnih sredstava i resursa, u smislu odredbe člana 1.1 a stav (21) Izbornog zakona Bosne i Hercegovine, je bilo koje nezakonito korištenje sredstava i resursa države BiH, entiteta, kantona. Brčko disirikta BiH i drugih jedinica lokalne uprave i samouprave, kojim kandidati na izborima i izbornim listama, kao javni Hi državni dužnosnici, ili neposredno Izabrana lica, raspolažu za potrebe obavljanja službene dužnosti. Pod resursima se. u smislu ove definicije, podrazumijevaju pokretna i nepokretna imovina, kao i svi ljudski resursi javnih institucija koji se koriste u okviru radnog vremena.
Odredbom člana 7.2a stav (1) Izbornog zakona BiH je propisano da nosiocima izvršne funkcije utvrđenim u članu 1.8. stav (6) ovog zakona i nosiocima mandala zabranjena je zloupotreba javnih sredstava", dok je stavom (2) tačkom h) zabranjeno korištenje javnih sredstava i resursa u svrhu direktne ili indirektne kupovine podrške birača tokom izborne kampanje, što uključuje između ostalog i pružanje jednokratne novčane ili nenovčane pomoći građanima ili kategorijama građana, osim ako je pružanje te pomoći planirano u okviru redovnih budžetskih subvencija. Stavom (3) istog člana propisano je da poštivanje ograničenja iz stava 12) ovog člana ne sprječava javne i izabrane dužnosnike ili državne službenike u vršenju službene dužnosti.
Imajući u vidu naprijed citirane zakonske odredbe, te uvidom u kompletan spis predmeta i sve raspoložive dokaze, pravilno je navedenim zaključkom utvrđeno da Centralna izborna komisija BiH u konkretnom slučaju nije mogla utvrditi kršenje odredbe člana 7.2a Izbornog zakona BiH od strane političke stranke Bosankohcrcegovača inicijativa-Kasumović Fuad i Fuada Kasumovića aktuelnog gradonačelnika i kandidata na Lokalnim izborima 2024. godine, s obzirom da  dostavljeni dokazi ne upućuju da se radi o zloupotrebi javnih sredstava i resursa u smislu odredbe člana 1.1a tačka (27) Izbornog zakona BiH. a u vezi sa odredbom člana 7.2a stav (2) Izbornog zakona BiH.
Uvidom u dostavljene dokaze, u konkretnom slučaju, utvrđeno je da podjela novčane pomoći za 597 rudara predstavlja aktivnost Gradske uprave i gradonačelnika Kasumović Fuada kao rukovodioca tog organa koje su planirane budžetom Grada Zenica za 2024. godinu. Da se radi o planiranim aktivnostima i troškovima Gradske uprave Zenica i gradonačelnika ovog Grada potvrđuje i dostavljeno izjašnjenje kao i izvod iz budžeta Grada Zenica za 2024. godinu. Naime, iz budžeta za 2024. godinu Grada Zenica broj: 01-11-28103/23 od 29.12.2023. godine na stranici 12 u rubrici ekonomskog koda 614200 vidljivo je daje aktivnost-tekući transferi pojedincima bila planirana istim, te za koju su planirana sredstva u iznosu od 1.293.832.99 KM. Osim toga, da se radi o planiranim aktivnostima potvrđuje i činjenica daje Gradonačelnik Grada Zenica i u 2023. godini odobrio sredstva na ime novčane pomoći Grada Zenica za 913 rudara, koja su također bila odobrena iz Budžeta Grada Zenica za 2023. godinu, zbog čega u konkretnom slučaju, novčana pomoć dodijeljena u 2024. godini od Grada Zenica za 597 rudara, prema ocjeni Centralne izborne komisije BiH predstavlja izuzetak odredbe člana 7.2a stav (2) tačka h) u dijelu da pružanje pomoći planirano u okviru predviđenih budžetskih subvencija, ne predstavlja korištenje javnih sredstava i resursa u svrhu direktne ili indirektne kupovine podrške birača tokom izborne kampanje. Centralna izborna komisija BiH je po ocijeni ovoga vijeća pravilno zaključila da u spornim radnjama nije bilo kršenja ostalih tačaka odredbe člana 7.2a Izbornog zakona BiH. za koje bi eventulno pokrenula postupak.
 
Podnositelj žalbe u potpunosti zanemaruje stav (3) odredbe člana 7.2a Izbornog zakona BiH kojom je propisano da poštivanje ograničenja iz stava (2) ovog člana ne spriječava javne i izabrane dužnosnike ili državne službenike u vršenju službene dužnosti. Tumačenjem odredaba Izbornog zakona BiH na način kako to podnositelj žalbe čini, Centralna izborna komisija BiH bi u potpunosti zabranila obavljanje službenih aktivnosti javnih i izabranih dužnosnika. U tom slučaju aktuelni gradonačelnici/načelnici ne bi mogli obavljati svoje zakonom propisane dužnosti. 
Valja istaći i činjenicu da Budžet Grada usvaja Gradsko vijeće, koje unutar Grada ostvaruje zakonodavnu vlast u okviru poslova povjerenih općini i čini predstavničko tijelo građana Grada, te organ odlučivanja i kreiranja politike Grada. Dakle, sve odluke pa tako i Budžet donosi i usvaja Gradsko vijeće, a ne gradonačelnik Grada kao pojedinac. Gradonačelnik Grada predstavlja izvršnu vlast i kao takav odgovoran je za izvršenje Budžeta. Shodno tome, u postupnosti su neosnovani navodi podnositelja žalbe u kontekstu donošenja Budžeta takvog kakav jest.
Dakle, pravilno je zaključila Centralna izborna komisija BiH da nije sporno to što Gradska uprava sa Gradonačelnikom na čelu obavlja i realizuje svoje redovne aktivnosti i dužnosti na način kako je to predviđeno budžetom te da se   ista ne može posmatrati kao zloupotreba samo zato što su planirane u izbornoj godini. Centralna izborna komisija BiH u svakom konkretnom slučaju, imajući u vidu sve relevatne dokaze, utvrđuje da li je od strane nekog političkog subjekta i/ili kandidata prekršena neka odredba Izbornog zakona BiH.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj: 19/02 do 74/10) valjalo odbiti.
                                                                                        PREDSJEDNIK VIJEĆA

